Zeitschrift: Divus Thomas

Band: 1(1923)

Artikel: Litterae Encyclicae

Autor: [s.n.]

DOI: https://doi.org/10.5169/seals-762809

Nutzungsbedingungen

Die ETH-Bibliothek ist die Anbieterin der digitalisierten Zeitschriften auf E-Periodica. Sie besitzt keine
Urheberrechte an den Zeitschriften und ist nicht verantwortlich fur deren Inhalte. Die Rechte liegen in
der Regel bei den Herausgebern beziehungsweise den externen Rechteinhabern. Das Veroffentlichen
von Bildern in Print- und Online-Publikationen sowie auf Social Media-Kanalen oder Webseiten ist nur
mit vorheriger Genehmigung der Rechteinhaber erlaubt. Mehr erfahren

Conditions d'utilisation

L'ETH Library est le fournisseur des revues numérisées. Elle ne détient aucun droit d'auteur sur les
revues et n'est pas responsable de leur contenu. En regle générale, les droits sont détenus par les
éditeurs ou les détenteurs de droits externes. La reproduction d'images dans des publications
imprimées ou en ligne ainsi que sur des canaux de médias sociaux ou des sites web n'est autorisée
gu'avec l'accord préalable des détenteurs des droits. En savoir plus

Terms of use

The ETH Library is the provider of the digitised journals. It does not own any copyrights to the journals
and is not responsible for their content. The rights usually lie with the publishers or the external rights
holders. Publishing images in print and online publications, as well as on social media channels or
websites, is only permitted with the prior consent of the rights holders. Find out more

Download PDF: 19.08.2025

ETH-Bibliothek Zurich, E-Periodica, https://www.e-periodica.ch


https://doi.org/10.5169/seals-762809
https://www.e-periodica.ch/digbib/terms?lang=de
https://www.e-periodica.ch/digbib/terms?lang=fr
https://www.e-periodica.ch/digbib/terms?lang=en

LITTERAE ENCYCLICAE

AD VENERABILES FRATRES PA_.TRIARCHAS, PRIMATES, ARCHIEPISCOPOS,
EPISCOPOS ALIOSQUE LOCORUM ORDINARIOS, PACEM ET COM-
MUNIONEM CUM APOSTOLICA SEDE HABENTES ! SAECULO SEXTO
EXEUNTE A SANCTORUM CAELITUM HONORIBUS 'THOMAE AQUINATI
DECRETIS.

PIUS PP. XI

Venerabiles Fratres

Salutem et Apostolicam Benedictionem

Studiorum Ducem sacrae iuventuti in maioribus disciplinis haud
ita pridem per apostolicam epistolam, Nos, Juris Canonici statuta
confirmantes, habendum esse ediximus Thomam Aquinatem. Eiusdem
rei magis ac magis nostrorum animis inculcandae eisque declarandi
quo pacto in schola tanti Doctoris utilissime versentur, praeclara
se Nobis dat occasio, appropinquante die cum abhinc sexcentis annis
rite is est in Sanctorum numerum adscriptus. Nam mirabili quadam
cognatione inter se scientia veri nominis et, illa virtutum omnium
comes, pietas continentur ; cumque Deus ipsa veritas bonitasque sit,
profecto ad Dei.gloriam animarum salute quaerendam -— quod est
Ecclesiae praecipuum propriumque munus — satis non foret sacrorum
administros bene esse a cognitione rerum instructos, nisi iidem idoneis
virtutibus abundarent. Haec autem doctrinae cum pietate, eruditionis
cum virtute, veritatis cum caritate societas, singularis prorsus exstitit
in Angelico Doctore ; cui quidem iure etiam insigne solis attributum
est, utpote qui, scientiae lumen mentibus afferendo, igniculos virtutum
in voluntates iniiciat. Qui est igitur omnis sanctitatis et sapientiae fons
Deus omnino videtur ostendere in Thoma voluisse, quemadmodum
altera ex his rebus alteram adiuvet, id est virtutum exercitatio ad
veritatis contemplationem componat, ac vicissim subtilior veritatis
meditatio virtutes expoliat atque perficiat. Etenim qui pure vivat
et integre domitasque habeat virtute cupiditates, is quidem, tamquam
magno impedimento solutus, multo facilius tollere ad caelestia potest
animum altiusque Dei arcana introspicere, secundum illud ipsius
Thomae : « Prius vita quam doctrina : vita enim ducit ad scientiam

veritatis»1; idem vero, cum in cognoscendis iis quae sunt supra
naturam, studii plurimum collocaverit, ex hoc ipso ad perfecte viven-
dum non parum se sentiet excitari: neque enim solivaga aut ieiuna,
sed wvalde actuosa dicenda est tantarum rerum scientia, quarum
pulchritudo totum hominem ad se rapiat atque convertat.

Haec sunt in primis, Venerabiles Fratres, quae licet ex hac saecu-
laris memoriae recordatione discere : sed quo eadem clarius appareant,
visum est Nobis de Thomae Aquinatis et sanctitate et doctrina breviter
i his Litteris disserere, tum demonstrare quae inde fluant sacro ordini
maximeque sacrorum alumnis, denique christiani nominis universitati
opportuna documenta.

Quaecumque in genere morum sunt virtutes, Thomas quidem
omnes praeclarissimas habuit, easque ita copulatas et connexas, ut,
quemadmodum ipse vult, coalescerent in caritate «quae dat for-
mam actibus omnium virtutum» ? Sed si sanctitatis huius notas
tamquam proprias et peculiares quaerimus, prima omnium occurrit
ea virtus, unde quaedam cum angelicis naturis visa est esse Thomae
similitudo : castimoniam dicimus, quam cum in praesentissimo periculi
discrimine servasset illaesam, dignus est habitus quem mystica zona
angeli cingerent. Cum hac tanta puritatis laude par coniuncta erat
bonorum fluxorum fuga itemque despicientia in contemnendis honori-
bus : constat summa eum constantia, propinquorum, qui se ad per-
commodam saeculi condicionem omni ope cogerent, fregisse pervi-
caciam, ac deinde apud Pontificem Maximum, sacras infulas offerentem,
orando effecisse, ne formidatum sibi onus imponeretur. At id quo
Thomae sanctitudo maxime distinguitur, ipse est qui appellatur a
Paulo sermo sapientiae®: atque illa duplicis sapientiae, acquisitae
et infusae, quae dicuntur, copulatio, quacum nihil tam apte quam
humilitas, quam orandi studium, quam Dei caritas convenit.

Humilitatem quidem instar fundamenti fuisse quo ceterae
virtutes Thomae niterentur, patet consideranti quam is obedienter
In communis vitae consuetudine fratri laico obtemperaret : nec minus
perspicuum est legenti eius scripta, ex quibus tam magnum redolet
erga Ecclesiae Patres obsequium ; ut is quidem «veteres Doctores
quia summe veneratus est, ideo intellectum omnium quodammodo

1 Comment. in Matth., c. V.
2 TL.II, q. XXIII, a. 8; L-II, q. LXV,
3 1, Cor., xi11, 8.



196 Litterae Encyclicae

sortitus » 1 videatur : id ipsum autem egregie illustratur ex eo quod
divini ingenii facultates minime in suam ipsius gloriam, sed in emolu-
mentum veritatis impenderit. Ita dum philosophi suae propriae
claritudini fere serviunt, hic in tradenda doctrina omnino sese obscu-
rare studet, ideo nimirum ut sola de se lux caelestis veritatis effulgeat.
— Haec igitur humilitas, cum munditie illa cordis, quam memoravimus,
summaque sanctarum precum assiduitate coniuncta, docilem mollem-
que faciebat Thomae animum ad afflatus et lumina Sancti Spiritus
et accipienda et sequenda, in quibus quidem ipsa contemplationis
principia consistunt. Quae ut desuper impetraret, saepe omni cibo
abstinere, saepe totas comprecando vigilare noctes, identidem ex
ingenuae pietatis impetu ad Sacramenti augusti tabernaculum applicare
caput, assidue vero ad.Jesu Crucifixi imaginem oculos animumque
dolenter convertere, confessus familiari suo, sancto Bonaventurae,
ab eo maxime libro se, quantum sciret, didicisse. Vere igitur cadit
in Thomam illud vulgatum de Dominico Patre legifero, qui nisi cum
Deo aut d= Deo non locutus umquam fuisse dicitur. "

Cum autem in Deo, tamquam prima causa eodemque rerum fine
ultimo, contemplari omnia soleret, pronum ei erat, sicut in sua
Summa Theologica, sic in vita unam et alteram quae memorata est,
sequi sapientiam ; quarum haec apud ipsum est descriptio: «Per
sapientiam quae studio humano acquiritur .... habetur rectum iudi-
cium de rebus divinis secundum perfectum usum rationis .... Sed
altera est desursum descendens . ... et de rebus divinis iudicat, propter
quamdam connaturalitatem ad ipsas. Hoc est donum Spiritus Sancti
... quo fit homo perfectus in divinis, non solum discens sed et patiens
divina. »

Haec igitur a Deo delapsa seu infusa sapientia, ceteris comitata
donis Sancti Spiritus, perpetuum in Thoma accepit incrementum,
aeque ac caritas, omnium domina et regina virtutum. Etenim illa
huic erat certissima doctrina, amorem Del numquam non oportere
crescere «ex ipsa forma praecepti : Diliges Dominum Deum tuum
ex toto corde tuo; totum enim et perfectum idem sunt .... Finis prae-
cepti caritas est, ut Apostolus dicit 3, in fine autem non adhibetur

1 Leo XIII, ex Card. Caietano, litt. Encycl. Adeferni Patris, d. 1v aug. a.
MDCCCLXXIX.

% II-1I, q. XLV, a. 1, ad 2 et a. 2, c.

8 I, Tim., I, 3.

aliqua mensura, sed solum in his quae sunt ad finem» ! Quae ipsa
est causa quare sub praeceptum perfectio caritatis cadat tamquam
illud quo omnes pro sua quisque condicione niti debent. Porro autem
quia « caritas proprie facit tendere in Deum uniendo affectum hominis
Deo, ut scilicet homo non sibi vivat, sed Deo»?; idcirco in Thoma
continenter, cum geminata sapientia, Dei amor augescens, ad extremum
perfectam sui oblivionem ingenuit, adeo ut Jesu Crucifixo ita se allo-
quenti : Bene, Thoma, scripsisti de me eidemque roganti, quam recipies
a me pro tuo labore mercedem ? responderit : Domine, non mnisi Te.
Itaque caritate instinctus, aliorum utilitatibus impense servire non
cessabat, vel optimos libros conficiendo, vel fratres laborantes adiu-
vando, vel in subsidium pauperum suis se vestimentis exspoliando,
vel etiam ad sanitatem aegrotantes restituendo, ut cum in Basilica
Vaticana, ubi per Paschalia solemnia concionabatur, mulierem, quae
vestis elus laciniam tetigerat, ab inveterato sanguinis fluxu repente
liberavit.

Atque hic sermo sapientiae a Paulo laudatus in quo alio Doctore,
quam in Angelico, luculentior ? Qui docendo non satis habet erudire
hominum mentes, sed etiam ad Deil amorem, omnium effectorem
rerum, redamandum studiosissime impellit voluntates. « Amor Dei
est infundens et creans bonitatem in rebus»; sic enim pulcherrime
affirmat 3: et hanc divinae bonitatis diffusionem, singula mysteria
pertractans, illustrare non desinit. « Unde ad rationem summi boni
pertinet quod summo modo se communicet, quod quidem maxime
a Deo fit .... per Incarnationem.»?* Nihil vero tam clare huius et
ingenii et caritatis vim ostendit, quam Officium ab ipso compositum
de augusto Sacramento: quod erga Sacramentum quomodo in omni
vita fuisset affectus, illa morientis vox, cum sanctum Viaticum sus-
ciperet, declaravit: Swumo Te, pretium redemptionis animae meae, pro
curus amore studut, vigilavi et laboravi.

Sic leviter adumbratis magnis Thomae virtutibus, iam non difficile
intelligitur eiusdem praestantia doctrinae ; cuius quidem in Ecclesia
mirum quantum valet auctoritas. Profecto Nostri decessores tamquam
uno ore semper eam laudibus extulerunt. Ipso etiam tum vivo,

II-II, q. CLXXXIV, a. 3.
IT-11, q. XVII, a. 6, ad 3.
I, q. XX, a. 2.

111, q. I, a. 1.

Alexander IV ita perscribere non dubitavit: «Dilecto filio, Thomae
de Aquino, viro utique nobilitate generis et morum honestate conspicuo
ac thesaurum litteralis scientiae per gratiam Dei assecuto.» — Post-
quam autem e vivis excesserat, eius non solum virtutes sed doctrinam
etiam consecrare visus est Joannes XXII, cum, ad Patres Cardinales
verba faciens, memorabilem illam edidit in Consistorio sententiam :
« Ipse plus illuminavit Ecclesiam quam omnes alii Doctores ; in cuius
libris plus proficit homo uno anno quam in aliorum doctrina toto
tempore vitae suae. » '

Cum igitur hic intelligentiae scientiaeque, humana maioris, existi-
matione floreret, eum Pius V in sanctorum Doctorum numerum rato
Amngelici titulo adscripsit. Ceterum Ecclesiae de hoc Doctore opi-
nionem maximam quid tam aperte indicat quam quod Patres Triden-
tini duo dumtaxat volumina, Sacram Scripturam et Summam Theo-
logicam, sibi consiliantibus patere super altare reverenter proposita
voluerunt 7 Atque in hoc genere, ne persequamur ex ordine omnia
S‘ed_is-Apostolicae documenta, quae innumerabilia sunt, feliciter nostra
memoria contigit ut, Leonis XIII auctoritate et instantia, Aquinatis
disciplina revivisceret ; quod quidem illustris decessoris Nostri prome-
ritum tanti est, ut, quemadmodum alias diximus, si multa praeclara
sapientissime ab eo constituta gestave non essent, ad immortalem
Leonis gloriam hoc unum sufficeret. Iisdem mox vestigiis ingressus
est sanctae recordationis Pontifex, Pius X, praesertim Motu proprio
Doctoris Angelici, in quo illud praeclare dictum : « Post beatum exitum
sancti Doctoris nullum habitum est ab Ecclesia Concilium in quo
non ipse cum doctrinae suae opibus interfuerit.» Proxime autem,
Benedictus XV, decessor Noster desideratissimus, plus semel id ipsum
sibi placere professus est: cui dandum est laudi quod iuris canonici
Codicem promulgavit, ubi, Angelici Doctoris «ratio, doctrina et prin-
cipia » plane consecrantur.? Nos vero haec tanta divinissimo ingenio
tributa praeconia sic probamus ut non modo Angelicum, sed etiam’
Communem seu universalem Ecclesiae Doctorem appellandum putemus
Thomam, cuius doctrinam, ut quam plurimis in omni genere litterarum
monumentis testata est, suam Ecclesia fecerit. At enim, quia prope
infinitum est, quascumque rationes in hac causa decessores Nostri
explicarunt, cunctas hic exsequi, tantum videtur Nobis ostendere,
et Thomam supernaturali animatum spiritu, unde vivebat, scripsisse,

1 Cfr. can. 1366 § 2.

et eius scripta, in quibus omnium sacrarum disciplinarum principia
legesque tradantur, universalis dicenda esse naturae. |

Etenim sive docendo sive scribendo hic divina pertractat, prae-
clarissimum dat theologis documentum illius quae inter sensus animi
et studia intercedere debet necessitudo maxima. Nam, quemadmodum,
regionem aliquam longinquam bene habere cognitam non dicitur qui
eius descriptionem quamvis subtilem cognoverit, sed qui aliquamdiu
ibidem vixerit, sic intimam Dei notitiam sola scientiae pervestigatione
nullus assequitur, nisi etiam cum Deo coniunctissime vivat. Jam vero
sancti Thomae huc omnis theologia spectat, ut ad mtime in Deo viven-
dum nos adducat. Ut enim puerulus ad Montem Casinum finem non
faciebat rogandi « quid est Deus ? », ita quicumque ab eo sunt compositi
libri, de mundi creatione, de homine, de legibus, de virtutibus, de
Sacramentis, omnes denique in Deo sempiternae salutis auctore
versantur.

Itaque de causis horum studiorum sterilitatis disputans, quae
sunt vel curiositas, hoc est immoderata scientiae cupido, vel ingenii
tarditas, vel contentionis perseverantiaeque fuga, nullum aliud eis
vult esse remedium nisi magnam laboris alacritatem, quae pietatis
ardore vigeat atque ex spiritus vitd profecta esse videatur. Cum
igitur triplici lumine studia sacra dirigantur, recta ratione, fide infusa
et donis Sancti Spiritus, quibus quidem intelligentia perficitur, his
omnibus nemo umquam amplius quam noster abundavit; qui post-
quam in re quapiam perardua diligenter ingenii sui opes adhibuerat,.
difficultatum explanationem a Domino ieiuniis precibusque humillimis
implorabat : Deus autem tam benignus supplicem audire consueverat,
ut ad eum edocendum Apostolorum principes interdum delegaret.
Quare non est mirum, si, cum vitae exitus appropinquabat, eum con-
templationis gradum ascenderat, ut quicquid scripsisset, id omne
summae levitatis, non secus ac paleas, sibi videri diceret, seque negaret
iam dictare posse quicquam ; adeo iam solum aecterna spectabat, adeo
nihil aliud nisi videre Deum expetebat. Omnino enim, auctore Thoma,
hic est qui potissime sacris e studiis percipi fructus debeat, magnus
Dei amor magnumque desiderium rerum aeternarum.

Sed is, cum docet exemplo suo, quomodo i eadem studiorum
varietate versari nos oporteat, tum praecepta firma et stabilia tradit
singularum disciplinarum. Nam principio, quis philosophiae naturam
rationemque, partes earumque vim melius explicavit ? En qua per-
spicuitate convenientiam consensumque demonstret omnium inter se

membrorum, unde huius scientiae tamquam corpus efficitur. « Sapientis
est — ait — ordinare. Cuius ratio est quia sapientia potissime est
perfectio rationis, cuius proprium est cognoscere ordimem : nam, etsi
vires sensitivae cognoscant res aliquas absolute, ordinem tamen unius
ad alteram cognoscere est solius intellectus aut rationis. Secundum
autem diversos ordines quos proprie ratio considerat, sunt diversae
scientiae. Ordo enim quem ratio considerando facit in proprio actu
pertinet ad philosophiam rationalem (seu Logicam), cuius est con-
siderare ordinem partium orationis ad invicem et ordinem principiorum
ad invicem et ad conclusiones. Ad philosophiam autem naturalem (seu
Physicam), pertinet considerare ordinem rerum quem ratio humana
considerat sed non facit : ita quod sub naturali philosophia comprehen-
damus et Metaphysicam. Ordo autem actionum voluntariarum per-
tinet ad considerationem moralis philosophiae, quae in tres partes
dividitur : prima considerat operationes unius hominis ordinatas ad
finem, quae vocatur Monastica; secunda considerat operationes multi-
tudinis domesticae, quae appellatur Oecconomica,; tertia considerat
operationes multitudinis civitatis, quae vocatur Politica. »* Quas philo-
sophiae partes Thomas diligenter omnes pertractavit, propria singu-
larum via, ita quidem ut ab iis profectus quae maxime humanae rationi
coniuncta sunt, gradatim ad remotiora adscendens, denique «in supremo
rerum omnium vertice » 2 constiterit.

Ac de mentis humanae potestate seu valore sanctum est quod
a nostro traditur. «Naturaliter intellectus noster cognoscit ens et ea
quae sunt per se entis in quantum huiusmodi, in qua cognitione
fundatur primorum principiorum notitia. »® Hinc enim stirpitus
extrahuntur errores opinionesque recentiorum qui volunt non ipsum
ens intelligendo percipi, sed ipsius qui intelligat, affectionem : quos
quidem errores agnosticismus consequitur tam mnervose reprobatus
Encyclicis Litteris Pascends.

Quibus autem argumentis Thomas Deum esse docet eumque
unum esse tpsum Ens subsistens, ea sunt hodie quoque, sicut aevo medio,
omnium firmissima ad probandum : iisdemque liquido confirmatur
Ecclesiae dogma in Concilio Vaticano solemniter enuntiatum, quod
Pius X praeclare sic interpretatur : « Deum rerum omnium principium
et finem naturali rationis lumine per ea quae facta sunt, hoc est per

1 Ethic., lect. 1.
2 C. Gent., II, c. 56 et IV, c. 1.
% C. Gent. II, c. 83.

visibilia creationis opera, tamquam causam per effectus certo cognosci,
adeoque demonstrari etiam posse.»! Eiusdemque de metaphysicis
doctrina, quamquam frequenter adhuc iniquorum iudicum acerbi-
tatem nacta est, tamen, quasi aurum, quod nulla acidorum natura
dissolvitur, vim splendoremque suum etiam nunc integrum retinet ;
recte igitur idem decessor Noster : « Aquinatem deserere, praesertim
in re metaphysica, non sine magno detrimento esse. » 2

Profecto nobilissima quidem in humanis disciplinis est philosophia,
sed eam, ut res nunc sunt divina Providentia constitutae, ceteris
excellere dicendum non est, cum ad omnem rerum universitatem
haud pertineat. Etenim in ipso Summae contra Gentes itemque Summae
Theologicae initio, sanctus Doctor alium rerum ordinem describit,
positum supra naturam, eumque rationis captum excedentem, quem
homo, nisi ei divina benignitas revelasset, numquam fuisset suspicatus.
Haec est regio ubi dominatur fides: fidei autem scientia Theologia
nominatur. Jam vero huiusmodi scientia eo perfectior in quopiam
sit oportet, quo is fidei documenta melius calleat, simulque pleniorem
aptioremque philosophandi facultatem habuerit. Non est autem dubi-
tandum quin ad summum dignitatis culmen evecta Theologia sit per
Aquinatem, cuius et numeris omnibus absoluta rerum divinarum
cognitio fuit et intelligentiae vis facta mirifice ad philosophandum.
Quare Thomas non tam sua philosophica institutione, quam huius
disciplinae studiis, obtinet in scholis nostris magisteril principatum.
Neque enim Theologiae est pars ulla, in qua non is incredibilem ingenii
sui ubertatem felicissime exercuerit. Nam primum propriis ac genuinis
fundamentis constituit apologeticam, bene definito discrimine, quod
inter eas res quae rationis et quae fidei sunt, intercedit, accurateque
naturali a supernaturali ordine distincto. Itaque sacrosancta Vaticana
Synodus, cum statuit, quae de religione cognosci naturaliter possunt,
eadem ut certo ac sincere cognoscerentur omnia, necessitate quadam
revelari divinitus debuisse, ad mysteria vero cognoscenda divinam
revelationem prorsus fuisse necessariam, iis utitur argumentis quae
non aliunde nisi a Thoma mutuata est. Qui sanctum omnibus qui-
cumque doctrinae christianae defensionem susceperint, illud vult esse
principium : « Assentire iis quae sunt fidei non est levitatis, quamvis
supra rationem sint.»? Ostendit enim, etsi quae creduntur arcana

1 Motu proprio Sacvorum Awntistitum, d. 1 sept. MDccCCX,
2 Litt. Encycl. Pascendi, d. VIII, sept. MDCCCCVII,
8 C. Gent. I, c. 6.

sint atque obscura, tamen apertas esse perspicuasque rationes quibus
homo ad credendum adducitur, siquidem «non crederet, nisi videret
esse credenda ». 1 Atque etiam adiungit, tantum abesse ut fides pro
impedimento aut pro servili hominibus imposito iugo putanda sit,
ut contra in maximi beneficii loco sit numeranda, siquidem «fides in
nobis inchoatio est quaedam vitae aeternae ». 2

Altera theologiae pars, quae in dogmatum interpretatione versatur
ipsa quoque auctorem habet omnium locupletissimum Thomam ;
neque enim quisquam aut penetravit altius aut subtilius exposuit
augusta quaecumque sunt mysteria, ut de vita Del intima, de prae-
destinationis aeternae obscuritate, de supernaturali mundi gubernatione,
de oblata naturis ratione praeditis facultate sui finis assequendi, de
humani generis redemptione a Jesu Christo facta eademque per
Ecclesiam continuata, perque Sacramenta, quae utraque ab Angelico
Doctore « quaedam divinae Incarnationis reliquiae » appellantur.

Idem praeterea solidam theologiae doctrinam de moribus condidit,
quae ad dirigendos totos humanos actus valeat supernaturali hominis
fini congruenter. Et quoniam hic plane est in theologia perfectus,
ut diximus, rationes certas dat et praecepta vivendi non modo homini-
bus singulis, sed societati etiam et domesticae et civili; in quo tum
oeconomica tum politica morum scientia consistit. Hinc illa praeclara
quae sunt in Summae Theologicae parte secunda de paterno regimine
seu domestico et de legitimo imperio vel civitatis vel nationis, de iure
naturae et de iure gentium, de pace et de bello, de iustitia et de dominio,
de legibus et de obtemperatione, de officio vel privatorum necessitati
vel prosperitati publicae consulendi, idque cum in naturali ordine tum
in supernaturali. Quod si privatim, publice atque in mutuis nationum
inter nationes officiis haec sancte inviolateque praecepta serventur,
iam nihil aliud requiratur ad eam hominibus conciliandam «pacem
Christi in regno Christi» quam orbis terrarum tantopere desiderat.
Optandum est igitur, ut quae in gentium iure praesertim explicando
legibusque iis quibus populorum inter ipsos rationes ordinantur, Aquinas
docet, ea, cum verae Nationum Societatts — quae dicitur — funda-
menta contineant, magis magisque pertractentur.

Nec minus nobilitata est eius in asceticis mysticisque scientia ;
is enim, universa morum disciplina ad virtutum rationem donorumque

LII-IL, q. I, a. 4.
2 Qq. disp. de Verit,, q. XIV, a. 2

revocata, eamdem vel rationem vel disciplinam egregie definit pro
vario hominum ordine, sive qui commune institutum secuti, velint
vivere, sive qui ad christianam spiritus perfectionem absolutionemque
contendant, iique in duplici vitae genere actuosae et contemplativae.
Itaque praeceptum de amore Dei quam late pateat, caritas eique
adiuncta dona Sancti Spiritus quomodo crescant, multiplices vitae
status, ut perfectionis, ut religiosorum, ut apostolatus, quid inter se
differant et quae cuiusque natura visque sit, haec et talia asceticae
mysticaeque theologiae capita si quis pernosse volet, is Angelicum in
primis Doctorem adeat oportebit.

Atque hic, quidquid composuit, accurate in divinis Litteris fundavit
et exstruxit. Nam sibi persuasum habens Scripturam in omnibus et
singulis partibus vere esse verbum Dei, eius interpretationem ad eas
ipsas leges diligenter exigit, quas proxime decessores Nostri, Leo XIIT
in Encyclicis Litteris Providentissimus Deus, et Benedictus XV Litteris
item Encyclicis Spiritus Paraclitus, sanxerunt ; positoque eo principio
« Auctor principalis Scripturae sacrae est Spiritus Sanctus .... Homo
autem fuit auctor instrumentalis » 1, de Bibliorum absoluta fide historica
nullum patitur esse dubium, sed verborum sententiae seu sensus litte-
ralis fundamento ubertatem divitiasque constituit sensus spiritualis,
cuius triplex genus allegoricum, tropologicum, anagogicum subtilissime
explicare consuevit.

Denique, singulari quodam dono ac munere id habuit noster,
ut suae praecepta disciplinae in liturgiae preces hymnosque converteret,
itaque divinae Eucharistiae vates et praeco maximus fieret. Etenim,
ubicumque terrarum et gentium est Ecclesia catholica, ibi ad sacra
studiose utitur semperque usura est his Thomae canticis, in quibus
simul summa quaedam inflammatio spirat supplicantis animi, simul
de augusto Sacramento, — quod praecipue Mysierium Fidei appellatur,
— doctrinae ab Apostolis traditae eiusmodi inest enuntiatio, qua nulla
perfectior. Haec si considerentur, itemque illud ipsius Christi prae-
conium, quod supra attulimus, sane mirabitur nemo quod hic Doctoris
Eucharistici quoque cognomen accepit.

Jam ex iis quae hactenus memorata sunt, haec factu quidem

peropportuna colligimus. Primum intueantur oportet sanctum Thomam
nostri praesertim adolescentes, magnarumque virtutum decora quae

1 Quodlib. VII, a. 14, ad. s.

in eo elucent, diligenter imitando consectentur ; ante ommnia humili-
tatem quod est spiritualis vitae fundamentum et castimoniam. Discant
ab homine summi ingenii summaeque doctrinae, cum omnem tumorem
animi horrere, tum submissione supplici divini luminis copiam suis
conciliare studiis ; discant, eodem magistro, nihil tam vigilanter quam
voluptatis blandimenta refugere, ne scilicet ad sapientiam contem-
plandam caligantes mentis oculos adiiciant. Nam quod ipse vivendo
praestitit, ut diximus, sic confirmat praecipiendo : «Si quis abstineat
a delectationibus corporalibus ut liberius vacet contemplationi veritatis,
pertinet hoc ad rectitudinem rationis. »* Quare divinis admonemur
Litteris : In malevolam animam mnon intrabit sapientia, nec habitabit
wm corpore subdito peccatis. ® Itaque si Thomae pudicitia tum cum in
extremum discrimen adductam wvidimus, cecidisset, verisimile est
nequaquam Ecclesiam suum Doctorem Angelicum habituram fuisse. —
Quandoquidem igitur videmus, corruptelarum illecebris deceptos,
iuvenum plerosque iacturam maturrime facere sanctae puritatis,
seque dedere voluptatibus, Nos, Venerabiles Fratres, vehementer vobis
auctores sumus ut Militiae Angelicae societatem, castimoniae Thomae
praesidio conservandae custodiendae conditam, usquequaque, praecipue
in sacrorum alumnis propagetis : indulgentiae autem pontificalis munera,
quibus a Benedicto XIII aliisque decesscribus Nostris cumulata est,
equidem confirmamus. Et quo facilius animum quis inducat huic
Militiae dare nomen, iis qui eam participant facimus potestatem, loco
cinguli, gestandi suspensum collo sacrum numisma, cuius Iin adversa
parte imago expressa sit sancti Thomae cum Angelis ei zonam accin-
gentibus, in aversa Dominae Nostrae Reginae Sacratissimi Rosarii.
Quoniam autem sanctus Thomas omnium scholarum catholicarum
rite est patronus constitutus, is qui utramque sapientiam, ratione quae-
sitam divinitusque inditam, mirabiliter in se, ut diximus, coniunxit ;
qui difficillimis nodis expediendis ieiunia precationesque fere adhibuit ;
qui instar omnium librorum Jesu Christi Crucifixi imagine usus est ;
idem, inquimus, sacrae iuventuti sit documento, quemadmodum in
studiis optimis recte magnoque cum fructu se exerceat. — Homines
vero religiosarum familiarum tamquam in speculum inspiciant in
Thomae vitam, qui oblatos dignitatis gradus vel amplissimos recusavit
ob eam causam ut in perfectissimae obedientiae exercitatione vivere

1 II-11, q. CLVII, a. 2.
2 Sap., 1, 4.

et in suae sanctitate professionis emori posset. — Omnibus denique
quotquot sunt Christi fideles cum ab Angelico Doctore pietatis in
augustam caeli Reginam capere exemplum, cuius et salutationem
Angelicam frequentare et dulce Nomen suis pagellis inscribere con-
sueverat, tum vero ab ipso Doctore Eucharistico amorem in divinum
Sacramentum, petere licebit. Idque ante alios sacerdotibus, ut est
consentaneum : « Quotidie enim unam Missam dicebat (Thomas) nisi
cum infirmitas impedisset, et aliam audiebat socii vel alterius, ad
quam ipse frequentius ministrabat » ait eius vitae scriptor diligentissi-
mus ; at quis explicare dicendo possit quo spiritus fervore sacrum
faceret, qua se diligentia ad illud compararet, quas divinae Maiestati
grates, eodem confecto, persolveret ?

Deinde ad errores effugiendos, in quibus omnium huius temporis
miseriarum fons est et caput, religiosius quam umquam alias, est in
Aquinatis institutione consistendum. Omnino enim Modernistarum
in omni genere Thomas opinionum commenta convincit ; in philosophia
vim et potestatem humanae intelligentiae, ut memoravimus, tuendo,
firmissimisque argumentis Deum esse probando; in re dogmatica
supernaturalem a naturae ordine discriminando cavsasque credendi
et ipsa dogmata illustrando ; in theologia omnia quae fide creduntur
non in opinione niti sed in veritate, eademque immutari non posse
ostendendo ; in re biblica genuinam divinae inspirationis notionem
tradendo ; in disciplina morum, in re sociali et in iure recte principia
ponendo de iustitia legali aut de sociali itemque de commutativa aut
de distributiva, et quae lustitiae cum caritate sint rationes explicando;
in ascetica de christianae vitae perfectione praecipiendo, atque etiam
aequales suis temporibus adversarios religiosorum ordinum oppugnando.
Denique contra illam quae vulgo iactari solet, rationis humanae a Deo
solutam libertatem, noster primae Veritatis iura summique Domini
in nos auctoritatem affirmat. Hinc apparet satis esse causae quam-
obrem Modernistae nullum Ecclesiae Doctorem tam metuant quam
Thomam Aquinatem.

Quemadmodum igitur olim Aegyptiis in summa annonae caritate
dictum est I{e ad Joseph, a quo sibi ad alendum corpus frumenti suppe-
ditaretur copia, ita iis, quotquot nunc sunt in desiderio veritatis,
Ite ad Thomam Nos dicimus, ut ab eo sanae doctrinae pabulum, quo
affluit, in sempiternam suorum animorum vitam petant. Atque hoc
pabulum in promptu esse et parabile omnibus, cum causa ageretur
de ipso Thoma in beatorum caelitum numerum adscribendo, sic est

turisiurandi religione testatum : « Sub huius Doctoris lucida et aperta
doctrina floruerunt quamplures magistri religiosi et saeculares, propter
modum compendiosum, apertum et facilem .... etiam laici et parum
intelligentes appetunt ipsa scripta habere. »

Nos autem, quae et decessores Nostri in primisque Leo XIII?!
et Pius X 2 decreverunt et Nosmet ipsi anno superiore mandavimus,
ea omnia volumus sedulo attendant inviolateque servent ii praesertim
quicumque in clericorum scholis maijorum disciplinarum magisteria
obtinent. Iidem vero sibi persuadeant tum se suo officio satisfacturos
itemque exspectationem Nostram expleturos esse, si cum Doctorem
Aquinatem, scripta eius diu multumque volutando, adamare coeperint,
amoris huius flagrantiam cum alumnis disciplinae suae, ipsum Doctorem
interpretando, communiéent, idoneosque eos reddant ad simile studium
i aliis excitandum. ' ‘

Scilicet inter amatores sancti Thomae, quales ommnes decet esse
Ecclesiae filios qui in studiis optimis versantur, honestam illam quidem
cupimus iusta in libertate aemulationem unde studia progrediuntur,
intercedere, at obtrectationem nullam, quae nec veritati suffragatur
et unice ad dissolvenda valet vincula caritatis. Sanctum igitur uni-
cuique eorum esto quod in Codice iuris canonici praecipitur?® ut
« philosophiae rationalis ac theologiae studia et alumnorum in his
disciplinis institutionem professores ommnino pertractent ad Angelici
Doctoris rationem, doctrinam et principia, eaque sancte teneant»;
atque ad hanc normam ita se omnes gerant ut eum ipsi suum vere
possint appellare magistrum. At ne quid eo amplius alii ab aliis exigant,
quam quod ab omnibus exigit omnium magistra et mater Ecclesia :
neque enim in iis rebus, de quibus in scholis catholicis inter melioris
notae auctores in contrarias partes disputari solet, quisquam prohi-
bendus est eam sequi sententiam quae sibi verisimilior videatur.

Itaque, quoniam universi nominis christiani refert sacra haec
saecularia digne celebrari — siquidem in Thoma honorando maius
quiddam quam Thomae ipsius existimatio vertitur, id est Ecclesiae
docentis auctoritas — placet Nohis admodum ut huiusmodi celebratio
anno vertente, a die Xviil mensis iulii ad exitum anni proximi, toto
orbe terrarum fiat, ubicumque adolescentes clerici rite instituuntur ;

1 Litt. Encycl. Aeferni Patris.
* Motu proprio Doctoris Angelici, d. XX1X iunii. MDCCCCXIV.
8 Can. 1366 § 2.

videlicet non solum apud Fratres Praedicatores, cui quidem Ordini,
ut verbis utamur Benedicti XV «laudi dandum est non tam quod
Angelicum Doctorem aluerit, quam quod numgquam postea, ne latum
quidem unguem, ab eius disciplina discesserit » ! sed etiam apud ceteras
familias religiosorum, atque in omnibus Clericorum Collegiis, magnis
Lyceis scholisque Catholicis, quibus ipse datus est Patronus caelestis.
Par erit autem hanc almam Urbem, in qua Magisterium Sacri Palatii
aliquandiu gessit Aquinas, ad haec agenda solemnia principem ex-
sistere :- sanctaeque laetitiae significationibus ante ommnia Pontificium
Collegium Angelicum, ubi Thomam tamquam domi suae habitare
dixeris, tum quae praeterea Romae adsunt Clericorum Athenaea ceteris
sacrorum studiorum domiciliis praestare.

Nos vero ad eiusdem solemnitatis vel splendorem vel fructum
augendum haec pro Apostolica Nostra potestate tribuimus :

I) ut in omnibus Ordinis Praedicatorum ecclesiis itemque in quavis
alia sacra aede aut sacello quod populo pateat vel patere possit,
praesertim apud Seminaria, Collegia vel domus sacrae iuventuti edu-
candae, supplicationes in triduum vel in octavum vel in nonum diem
habeantur, propositis iisdem pontificalis indulgentiae muneribus, quae
in usitatis sanctorum beatorumque caelitum supplicationibus lucranda
proponuntur ;

2) ut in ecclesiis tum Fratrum tum Sororum ex Ordine Sancti
Dominici semel per solemnia saecularia, quolibet ex iis diebus, liceat
omnibus rite peccata confessis et Eucharistico epulo refectis plenariam
peccatorum veniam consequi toties, quoties ad altare Sancti Thomae
pias preces fuderint ;

3) ut item in ecclesiis Ordinis Dominiciani possint sacerdotes
sodales vel tertiarii, anno saeculari vertente, quavis feria quarta aut
primo quoque die per hebdomadam libero, Missam in honorem Sancti
Thomae, ut in eius festo celebrare, cum Gloria tamen et Credo, vel
sine iis, pro diei ritu, et plenariam peccatorum remissionem lucrari ;
cuius indulgentiae etiam qui eidem Missae adfuerint, usitatis quidem
condicionibus, compotes sint.

Praeterea faciendum est, ut apud sacra Seminaria ceterasque
domos clericis instituendis hoc toto temporis spatio aliqua celebris
de philosophia aliisve gravioribus disciplinis disputatio in honorem
Angelici Doctoris habeatur. Atque ad agendum posthac ita festum

1 Act. Apost. Sedis, vol. VIII, 1916, p. 397.

diem sancti Thomae, quemadmodum patrono omnium scholarum
catholicarum dignum est, volumus eum diem studiosis esse feriatum,
eumque non tantum solemni sacro, sed etiam — saltem in Seminariis
et apud Religiosorum familias — eiusmodi disputatione celebrari,
quam. modo diximus.

Ad extremum, quo nostrorum studia, Aquinate Magistro, in Dei
gloriam Ecclesiaeque fructum cedant quotidie maiorem, his Litteris
precandi formulam, qua ipse utebatur, adiungimus, Vosque obsecramus
ut evulgandam curetis. Eam autem quotiescumque quis rite recitaverit,
sciat, auctoritate Nostra, septem annorum totidemque quadragenarum
poenam sibi esse remissam.

Auspicem vero divinorum munerum ac testem paternae bene-
volentiae Nostrae, Vobis, Venerabiles Fratres, et clero populoque
unicuique vestrum credito apostolicam benedictionem amantissime
impertimus.

Datum Romae apud Sanctum Petrum, die XXIX mensis iunii,
mn festo Principum Apostolorum, anno wmbpcccexxiir, Pontificatus
nostri secundo.

PIUS PP. XI

ORATIO

Creator ineffabilis, qui de thesauris sapientiac tuae lres Angelorum
hierarchias designasti, et eas super caelum empyrewm miro ordine
collocasti, atque universi parvtes elegantissime distribuistt : Tu, tnquam,
qui verus Fons Lumanis et Sapientiae diceris, ac supereminens Prin-
cipium, mjundere digneris super intellectus mei tenebvas, tuae radium
clavitatis, duplices, 1n quibus natus sum, a me vemovens tenebras, peccatum
scilicet, et ignovantiam. Tu, qui linguas infantium facis disertas, linguam
meam erudias atque in labiis meis gratiam tuae benedictionts infundas.
Da mihi intelligendi acumen, retinends capacitatem, addiscendi modum
et facilitatem, interpretands sublilitatem, loquends gratiam copiosam.
Ingressum instruas, progressum divigas, egressum compleas : Tu qui es
verus Deus et homo, qui vivis et regnas in saecula saeculorum. Amen.

(Acta Apostolicae Sedis, Anno xv, Vol. Xv, pp. 309—326.)

0



> quiee btrere o qu.w tuL ndLm.L l mnpmu e

D Fuft wonPrins <aimking: RN e i o &
i, \lm. &
‘ o .yn?..... J..r_rnj.. 2 fiuben e i bl ol duninim ng.wm. contein®
¢ g cnr( Tt ipins o) Rubtron ey p.«w);ju.. Rliafus 1
e m.ﬂ?m,m. pnfue G ey magre by B ""1‘ AT ac Pl {1 Froore_yper mu&-up morr-anmada
. hln-muwm mento “r‘ﬁw e ol R—— 1(‘,..“,..( e e fiche opt tuosp it tetin, m e el i
e R £ g e pepueme qui) qroponerst m mTann (6 pnapee Refitargt 1 Lam oty Cprimtineg fheane <o ph
Rlineionsey arinonsmg (ki G aiy fne Rt fimefi aw ogua o ALy fperalia R pane 5_(.0. . ?u-f'ww?\v\]nm e
T y-«-m-r"hl;m..-u it affpron stema vm.ﬁ«c\.ﬂm.‘...tm&,.,....‘.r w ol . Lu o o e afeimlir CaelRm a3 e

ot Qe ae i\L Ths ﬁ-w w[ﬂa M L.:r WL..,- B ]].J..»‘.m,a M,[ [1,

o Rl o it S s st B, gl o Roons ol 68 conens sl ek

) i ot o Im. l L\\,J qm"

L AL
T populS o e B oo 0 iiais s « i i i e cmivpn ot P -
% (i acrspo iy offeens peon e m.ﬂ\‘qetafw.‘&ha e infois c reaher nvanul Amorrue o pev az-ml,.smm
&9 r_f;a&-n[’.......‘y._f. par @afl‘fn&mﬁgd. ;e <q c:,..‘p.....r..rmm a A;Lm?e ..,..,J;»;,
= O Thomad Py o -11;4:3. ol f7nkil P ines s Lanff
S e e e o UM P

VLS »m—o'"‘ e .G.« rofeffiene emfie, ubi m G ko (ent aien «»NJ gfm e snue
;;;w,a,",w e %mﬁ?érm P 5‘,5. L R e B f,ﬂ-.
*Thuma d ﬁ,.,_fmaaa".g}zr “mewm '“"*""‘"“’M 4 et fertn «..E..o...jhw U fuam ovaponeny f.:p. Perheeme S preprer wnenes _f
w .oz.q.g_p«.:‘_(&? anctur“easrfum macrio ny aire fripruns paging b B o qius et (Ve vl v G e G
o .ff.m.gﬂnq,,,_;ﬂgquw efar ot ey pennid A avnesp amfinone § Fermomest a7l T afRenenam mrrennie- R o g [l e
B R g mrige mifie o L, ﬁr‘*”"m ’Ju--ﬂ«e-\ﬁ-mmmmw nf s oy ffiione” menng fue ey 1 shuoreneinte ot med o 1 Aifonvitnn ol Lumngrn{ e mrers . parfmonus uosn Rune anf Brdebie Ramlioses - Roncye
il plnectes mlen o it B at ol i e g manfiffe Qe Py i ol amants s (i tsc pove pss @unfiffions ut o e nﬂ....ﬁ....Mq.w et g sminbics Yhe Nefue home s Lja“.u\-m-p o cnfuMon 'w“"";'ﬂj‘h
P TP s e e o s s s foe, e "‘D‘"'@“‘“"‘i—‘l‘““ e e e G Qo s S s “;""["'Lf"' el unin e o fioens mine St fase e s R i

6. I‘W_L(\:’,“Q.,, m..f-::m\- g @nfvay \ﬁv\u‘;b Moy s ut- premuneet: we st foueane st et Dt St e womevtnan G e .v(:m.. o -...,...mra it fi 6wy icarentn A G m s "‘EP‘“’ g, 5 2
; ooy qua p e aut onstions .'.,.nlwmﬂ S Prpend du —P-vﬁm’ua Pl wabie. Moo e gnas nan mnfliny By e e e Pae et scsfun - Dpprapinge e e e o R\i:n-( mmmume«uu h”mnmuu\ .\..w)/m‘?l,
Mol Ppepeas € mpabianan ﬂ‘y&‘m?y_ o e Tud aun a felind 1eeeitatona myu..\
tunfiena m.,h/ prma(Tevuiny E_mew oVl e mgw, et Dfelisnce paed ot sires gy e T sefan st e Aﬁpwlgp.. e prran e mena e Fern
e S e St <t frod @rpond fis o BT csmufibo mlﬁvl’hr - i inframsener v g ey s oGt m o tme g o {3l npancacss ol f
Ji .,(;L..M  pReesebimenhioT £ Mvm e die Agganet st imi oot m,,.ptt 1,.:&.‘ Aeeo e snfrem mnaf by Poffmous. 53508 T weionug

= o (G amen
eferam B ity ol fondi gl i s 1 sy slnbns v Bt oo T scsmantnd v i ne-Siey. fFumens ’“"‘*"‘.;’“‘
affient S Lyl e e malee RS SR e prendie Ree

iy s S .t;f\.‘,‘ rpu dbiom feme s 61 «-nm&'nn? ﬂ‘mm:r (’rhls'\”vf afied m Caniag s da amers w0

mww“ﬁnmhwb{r: rveurt SR ot o ‘o.,-“«&.a-s«m....m .ﬁ'?.m.r,,,  fronmanne meliorba: ol onfapl w P ‘J’l{f‘”‘ ic b e <ol At @merhons G .rlw av
@Mf%‘fm\f,_fﬂmg tertio S fFbrmeut i TRermina cus oA e e o o AR home WiRure, Fl6 manaen. {‘mw s cpeRng non I}:'v‘rw > nf 3

Y qu...., ol et Mm&)hmu&mmr@m novinan, fefs o vy e o il By novue <t vdlis ol fombs e
T & pFened afiuperfimo oot % mw-,:-:i‘* A Y mw :’,w\v ‘hand e prspiue

Gre LBt mudho moh‘mT i Rt et .}m 2 Rv e wamad mulie ,Gr_:r @m,

el e
16 aptintate YT B s Qaekiud patefes wlim ot el

feum vy

o - moB¥ecna [hulh Afieffur ol
i R nDrvaene: rasieliiong st e

i
1
4

1

e R aie 3\-‘..«n Lnaliim propes and somen

b fae e preas me 1 feudie
Qe L L

Snnenag fgpomnd

anne

it

(aser syt s nous wms prosp
& fre .w‘....m...s‘...(?‘ torm .xlu...-.m_u..rk 4;..‘\.“@ m

& fiasiianne el bt thn
R (-‘J‘mm - fu?(t 'He""-\m a y«ﬁ-\.g.m- \-'1 maed Taae st \Jﬁu
- Lam ol F Shuaneane P remponenen, G et B M s a6 0
Rptien wclig e b i fore Roma
vt ¢ st illins muaeddt
i Sapdly Syl ST g :
*Jmu-uﬁmunu“\R“ «--S ReresnflSE
The u-?m wina ,v.m‘m Gl .wf.,\ggm.cw.}..., e [ sempegtis mo flee x RdGien
jm\msum-uh..m o gpropese ol que- i smufFun wclied s con feffore Rt Qum reput
ﬁlmﬁ'ﬁrﬂwrdrr rempop e UG mfps e Quupe I awne sus man
= meeagit b GaDip Gl Fenminene s aliorp ﬁ'mm‘na poreme %o ot Rae
poniffi pal ~1h.n|£l‘ﬂ\ wntrie b fuek o6 oweag e rlm.e_fa_-fﬁ.‘. aneng
Shiire % wineis e e e ¥ np«mﬁ:ﬂ- _‘fmmn&
g W e, 'nlnn\rql
w \pa., [ Fhome R
YTn)r Ry r‘m na
frn pisedrdvet non

S RN fo e

cne v

™ g (& M ran e

: L
..rN n‘N“ i
r..:n‘ s..t(;m et Fgrrnind Serin fusmims maname 45 o | v qf.g‘g\..
&‘..u,wa.... S prosflondiie o
4«@_«,:-«-; u«wu—:\ f“‘%"‘ﬂ“ o T cameaiti Gane (:....(' Prumanfia ),-:(1 Fepran A
Gaeentoms dlius pommase posslpadiar; Frnam -«?.Fw 5 cunes W o wveie er fTiag.
(‘I; t n\mnz'gcum Gm,..a B mennd

R R eefor e Yoy rpuc
¥ I8

S Tho mm: gyprmed
i iy el s vvw}--ubusmwww frcha e profd
g"&mma und® ﬁ;m no porenist (3 e Jie

Gt fmiing S\ ,,..w,..(. s 03 L fum 61

0 ww..,@p‘émm,jum sedmory

RiBeve n ly}..- w

Bl rplinme Mo e irlm\ e bty

vt B o ye(Td

£ et e R Frimiere avale hus st

A
S 4P menfin, D aerirdu
TR DPC PISORS. ¢ IR ~ -

R
g Lt VR |.m.".»7..m= inalonan. <t conadsie-ac brat tenpond el paefie e

et s = Re

remaehoa Mgt guRmie Yoo an

i male Sy
aunlia audm an
Yo ik o a6

B vl s

Fero o o R0 e ke A

fmm (R
Ceemxbimnfler m o hog g (bt

& ﬁ‘},..‘slawmr S e Gablan e sa Vaend (e

.‘.‘,% Jk'l;. Aml-.-&.m
ﬂﬁwﬂm s effee S evel Tmaen wapents o

ke

AiThene: e mel B e cum .rr, e

*amenfis @ natuor A
.««J o, w':‘: e m&é vusle ggaetenr ot P’ Eparnante Galné Rt 200 e Z s 2 forrane: G sur Kb et & [ 6 maines s el ‘wi\\.m.. Fanete (G Vv 4 matre pafialy o it Do e el et
o gt [ 297 BNy (o b Vellpuns .‘\“..m..-\w Ve ey b e P v e ko v i G vy o < fpana Torom panein .xe.?... Buciams menfin aim 7

T vor B

S F e guiv ‘;u:..sg@- e smu-..,.. ol ke e
B T ol morads i G, Y

:...\,da.mo-‘ bt cof T at- viards uit 2 P P,.,A:
i (1o s Sne e’ mmﬁ.ﬁ?“«wﬁnan@ E#

el e et s B s sl b afigaseli sl i e 07
g i Al Ay mancting s Ry ...mma‘n.y ﬂw/gsm ;

£ e fare Grum ane sl ?”f“ (R mz.&s.«.i:,m«m.&.m\

2 [Rsurum mrellectt w7 nfesbs rendie ac .p..... .,..39,.9... [ el no it Jnfine @ g @lstuor

“tanvaerig T & ..&.nh,mc bl st fuil Tmal el o maswiaria Gty ‘m.,‘_('_g:e pém@.mw_(l__p_’__,...wm
e thuuotiued eme.iue ue, cmk e (E-.m(.,. monng [t e puee

e mune 170 e ane g 3 e N <)

A r‘['p‘[w\u.u e T SN, < TR W Baisienast ymm-w'nwr_[‘u\q

Gfiomerat’ ..-motr......l',‘. et sl
!u.gfup o The (g Froens oo

e perear par

.@'.;-um bl gue

lqafire ut mara <t Faw

nn....c.. bl s s Famae e e Ty

&0

o)

¢ Mol 11:.“ riMut JT-.;.\ Mo b qu e <

-«J‘m.u MBIl precsphi s Gopern e 2 o

g o il o
§ _M\M“Sw’“h‘m N eveit R i i e e DT e o gt m.rtrf.,m.m.m 0 mdz‘m.{;au G\me. m,_._d;’ e e SRR i ot e Ao
MRS Lerepgn e RO 2 il lE o Bt mliane oo Ml oo percebie: que m ¢! 6 ‘5'7-'"5 pofiesan v sl oufeffore anfNn "LFb‘uanmv\ u p-w..o«;k\..m.wﬂk... o

st s Fast f\v\mL&er‘N\sy\\z\m‘ -ul:........ T n.‘,c...qmnm...j‘.‘ m

Rencint_bissainde, seic b Pl
(hesuat ..,.rm..r e nh,,..\ Ruumlites <

ot st ar fives s Yare e Fovnia
el TorFir. Gy e

G, @ovia-aarh wseils e 4

e

il \.m,«,.n‘. =
f

i
i Ruupmsr wﬂ‘. e e u‘“l’lq ...J,.

<Prone - fie aver

"'ﬁ’mnv
Fat medfnhe \,_rr“ !
i e

vt f A nLCw(un B
R Gl i R Funtne omn i ,},@.._.,.r.m
S mftn Nv.qplﬂ. Al -}:,’nmué“ o fapences Conas

B Vi

RN ST

STAN. SANSAIN| = ROMa

QUA IOANNES PP XXII THOMAM AQUINATEM CANONIZAVIT

originale in cm. 85 X cm. 62 Tolosae asservatum.

BULLA "REDEMPTIONEM MISIT" DATA DIE 18 IULII 1323

Reproducta in cm. 18,5 X cm. 26,5 iuxta exemplar



	Litterae Encyclicae

